
ᕕᐅᕆ ᐊᒻᒪ ᕼᐃᐊᒃᓚ ᓄᓇᒥ ᖃᐅᔨᓴᓂᕐᒧᑦ ᐱᓕᕆᐊᖅ  

ᑎᑎᕋᖅᓯᒪᔪᑦ ᓇᓗᓇᐃᔭᖅᓯᒪᓂᖏᑦ 2018 ᖃᐅᔨᓴᕐᓂᐅᔪᒧᑦ 

 

ᓇᑕᐅᑉ−ᓄᓇᕘᓪᓗ ᐅᔭᖅᑲᓂᑦ ᖃᐅᔨᓴᖅᑎᖏᑦ ᖃᐅᔨᓴᕐᓂᖃᓚᐅᖅᑐᑦ ᑕᓪᓕᒪᓂᑦ ᐱᓇᓱᐊᕈᓯᕐᓂᑦ ᐃᓚᒋᓪᓗᓂᐅᒃ ᕕᐅᕆ ᐊᒻᒪ ᕼᐃᐊᒃᓚ 

ᓄᓇᒥ ᖃᐅᔨᓴᓂᕐᒧᑦ ᐱᓕᕆᐊᖅ ᔪᓚᐃᒥ 13 ᑎᑭᑦᑐᒍ ᐋᒡᒌᓯ 14, 2018. ᐃᖅᑲᓇᐃᔮᖑᔪᖅ ᑐᓐᖓᓂᖃᓚᐅᖅᑐᖅ ᓇᔪᖅᑕᐅᑲᐃᓐᓇᖅᑐᒥᑦ 

ᓴᓇᔭᐅᔪᖅ ᒋᐊᕗᑦ ᑰᖓᓂ ᑎᔅᑲᕗᕆ ᐅᔭᕋᓐᓂᐊᓂᕐᒧᑦ ᐱᔨᑦᑎᖅᑎᓄᑦ ᑎᒥᖓᑦ (ᑎᒥᐅᔪᖅ ᔨᐅᓗᓇᐃᒥᑦ), ᐊᒻᒪ ᐱᑕᖃᕆᐊᖃᖅᑎᑕᐅᔪᑦ 

ᑳᓐᑐᕌᖑᔪᑦ ᐊᒻᒪ ᐱᔨᑦᑎᕋᐅᑏᑦ ᑐᓂᔭᐅᔪᑦ ᓇᒻᒥᓂᕆᔭᐅᔪᓄᑦ ᐊᒻᒪ ᐃᖅᑲᓇᐃᔭᖅᑎᑐᐃᓐᓇᕐᓄᑦ ᐃᒡᓗᓕᒻᒥ. ᒋᕗᑦ ᑰᖓᓂ ᓇᔪᖅᑕᐅᔪᑦ (70° 

24′ 02.5″ N, 83° 23′ 19.3″ W) ᓴᓇᔭᐅᓚᐅᖅᑐᖅ, ᐊᒻᒪ ᖃᖓᑕᓲᓄᑦ ᐊᒻᒪ ᓱᐴᔫᓄᑦ ᐅᖅᓱᐊᓗᐃᑦ ᓇᔪᖅᑕᒨᖅᑕᐅᓚᐅᖅᑐᑦ ᔪᓚᐃ 5 

ᐊᒻᒪ 16 ᒪᕐᕈᓕᒃᑯᑦ ᖃᖓᑕᓲᒃᑯᑦ ᓄᓇᑐᐃᓐᓇᕐᒧᑦ ᐊᔅᓴᓗᐊᓕᕐᒧᑦ, ᐊᐅᓚᑕᐅᔪᖅ ᑭᐊᓐ ᐴᐊᕆᒃ ᑎᒥᖓ. ᒪᕐᕉᒃ ᐅᖅᓱᐊᓗᖃᕐᕖᑦ 

ᐋᖅᑭᑦᑕᐅᓚᐅᕐᒥᔪᑦ” ᐊᑕᐅᓯ ᖃᓂᒋᔭᖓᓂ Cape Appel ᐊᒍ ᐃᒪᖓᓂ (70° 06′ 53.4″ N, 86° 06′ 51.0″ W), ᐊᒻᒪ ᐊᑉᐸᖓ 

ᓂᒋᖓᓂ Neergaard Lake (70° 07′ 01.2″ N, 80° 35′ 35.5″ W). ᐃᓱᐊᓂ ᖃᐅᔨᓴᕐᓂᐅᔪᒥᑦ, ᓇᔪᖅᑕᐅᔪᖅ ᐲᔭᖅᑕᐅᓚᐅᖅᑐᖅ, 

ᐊᒻᒪ ᐅᖅᓱᐊᓗᓕᒫᑦ, ᓱᓇᒃᑯᑖᑦ, ᐊᒻᒪ ᖃᐅᔨᓴᕋᔅᓴᐃᑦ ᐅᑐᐃᔾᔭᐅᓚᐅᖅᑐᑦ ᐃᒡᓗᓕᒻᒧᑦ ᐊᑯᓐᓂᖏᓐᓂ ᐋᒡᒌᓯ 15 ᐊᒻᒪ 18. ᐋᒡᒌᓯ 29-

ᖑᓕᖅᑎᓪᓗᒍ ᐅᖅᓱᐊᓗᓕᒫᑦ ᐊᒻᒪ ᓱᓇᒃᑯᑖᑦ ᐅᖅᓱᐊᓗᖃᕐᕕᐅᔪᓂᑦ ᓴᓗᒻᒪᓴᖅᑕᐅᓚᐅᕐᒥᔪᑦ. 

 

ᖃᐅᔨᓴᕐᓂᖃᖅᑎᓪᓗᒋᑦ, ᖃᐅᔨᓴᖅᑏᑦ ᒪᕐᕉᒃ ᐱᖓᓱᓪᓘᓐᓃᑦ ᐅᔭᖅᑲᓂᑦ ᖃᐅᔨᓴᖅᑏᑦ ᖁᓛᒎᓕᒃᑰᓚᐅᖅᑐᑦ ᓄᓇᖑᐊᒨᖅᓯᓪᓗᑎ ᐅᔭᖅᑲᓂᑦ 

ᐸᕐᓇᑕᐅᓯᒪᔪᒥᑦ ᖃᐅᔨᓴᕐᕕᐅᓂᐊᖅᑐᒥᑦ. ᐊᑐᓂ ᐃᓱᖏᓐᓂ ᖃᐅᔨᓴᕐᕕᐅᔪᓂᑦ ᖃᐅᔨᓴᖅᑏᑦ ᑎᒍᓯᓚᐅᖅᑐᑦ ᐊᒻᒪ ᐅᑎᐅᔾᔨᓪᓗᑎ 

ᓇᔪᖅᑕᖓᐊᓄᑦ ᐅᓐᓅᔪᒧᑦ. ᐅᔭᖅᑲᓂᑦ ᖃᐅᔨᓴᖅᑏᑦ ᓄᐊᑦᑎᓚᐅᖅᑐᑦ ᐅᔭᖅᑲᓂᑦ ᖃᐅᔨᓴᕋᔅᓴᓂᑦ ᖃᐅᔨᓴᕐᕕᒻᒥ ᖃᐅᔨᓴᖅᑕᐅᓗᑎ, 

ᖃᐅᔨᓴᖅᑕᐅᓪᓗᑎ ᖃᓄᐃᓕᖓᓂᖏᑦ ᖁᐱᓯᒪᓂᖏᑦ ᐊᒻᒪ ᐱᕆᔅᓯᒪᓂᖏᑦ, ᓇᓗᓇᐃᖅᑐᒋ  ᐃᓗᓕᖏᑦ ᐅᔭᖅᑲᐃᑦ, ᐊᒻᒪ ᐊᔾᔨᓕᐅᖅᑐᒋᑦ. 

ᑖᒃᑯᐊ ᑐᑭᓯᒋᐊᕈᑏᑦ ᑲᑎᖅᓱᖅᑕᐅᕙᓪᓕᐊᔪᑦ ᐊᒻᒪ ᓇᓗᓇᐃᖅᑕᐅᓪᓗᑎ ᓄᑖᓂ ᐅᔭᖅᑲᓂᑦ ᓄᓇᖑᐊᓕᐅᖅᑐᑎᑦ ᖃᐅᔨᓴᕐᕕᐅᔪᒧᑦ. 

ᐊᒥᓱᒐᐸᓚᐃᑦ ᓯᓚᑦᑐᓴᕐᕕᒃᔪᐊᒥᑦ ᐃᓕᓐᓂᐊᖅᑏᑦ ᐱᓕᕆᐊᖃᖅᑐᑦ ᐅᔭᒻᑕᓂᑦ ᖃᐅᔨᓴᕋᔅᓴᓂᑦ ᓇᓗᓇᐃᕐᓗᒋᑦ ᖃᓄᐃᑦᑑᖃᑦᑕᖅᓯᒪᓂᖓ ᐊᒻᒪ 

ᖃᐅᔨᓴᕐᓗᒍ ᐅᔭᕋᓐᓂᐊᕐᕕᐅᔪᓐᓇᑐᐃᓐᓇᕆᐊᖃᕐᓂᖓᓂᑦ. ᐃᓚᒋᐊᕐᓗᒍ, ᐅᔭᖅᑲᓂᑦ ᖃᐅᔨᓴᖅᑏᑦ ᖃᐅᔨᓴᐃᓂᖃᓚᐅᖅᑐᑦ ᓄᓇᖓᓂ ᐊᒻᒪ 

ᐊᐅᔪᐃᑦᑐᓄᑦ ᐊᔪᑎᖅᓯᒪᔪᑦ ᑐᑭᓯᑦᑎᐊᓂᖅᓴᕆᓂᐊᕐᓗᒋᑦ ᐊᐅᔪᐃᑦᑐᖃᖃᑦᑕᕐᓂᑯᖓ. 

 

ᐊᐃᑉᐸᕆᓂᐊᖅᑕᖓ ᖃᐅᔨᓴᓂᕐᒧᑦ ᓄᓇᖑᐊᓕᐅᓂᕐᒧᑦ ᐸᕐᓇᑕᐅᓯᒪᔪᖅ 2019-ᒧᑦ ᐊᒻᒪ ᐱᓕᕆᐊᖃᓗᐊᓂᐊᖅᑐᑦ ᐅᐊᓐᓇᖓᓂ ᐊᒻᒪ 

ᐱᖓᓐᓇᖓᓂ ᖃᐅᔨᓴᕐᕕᐅᔪᒥᑦ. ᓄᑖᖅ ᐊᐅᓚᐅᖅᓯᒪᖏᑦᑐᓂᑦ ᓄᓇᖑᐊᓕᐅᕐᓂᖅ ᐊᑕᖐᔪᖅ ᖃᐅᔨᓴᕐᕕᓕᒫᖑᔪᒥᑦ ᓴᖅᑭᖅᑎᑕᐅᓛᖅᑐᑦ 

ᑭᖑᓂᐊᒍᑦ 2019 ᖃᐅᔨᓴᕐᓇᐅᔪᒥᑦ. 

 

 
ᒋᕗᑦ ᑰᖓ ᓇᔪᖅᑕᐅᔪᖅ (2018-08-13) 

 

 
ᓇᓄᖅ ᐊᑎᖅᑕᖓᓗ ᑕᑯᔭᐅᔪᑦ ᖃᖓᑕᓲᒃᑯᑦ ᐅᐸᑦᑕᖓᓅᖅᐸᓪᓕᐊᑎᓪᓗᒋᑦ ᖃᐅᔨᓴᕐᕕᖓᓄᑦ (2018-07-30)   


